
Shri Malayaraja Stuti

ஶ்ரீமலயராஜஸ்துதி:

யோ ந தி⁴யாமதி⁴க³ம்யஸ்தஸ்ய குத:ஸம்ப⁴வோ கி³ராம் வ்ரு’த்தே: ।
ஸ்தௌமி ததா²பி ப⁴வந்தம் மநோரதோ² யாத்யபூ⁴மிமபி ॥ 1॥
யாமி மநோவாக்காயை: ஶரணம் கருணாகரம் ஜக³ந்நாத² ।
ஜந்மஜராமரணார்ணவதரணகரண்ட³ம் தவாங்க்⁴ரியுக³ம் ॥ 2॥
ஸர்வத ஏவ ஶ்ருதிமாந் ஸர்வக³தஶ்சேதி கீ³யஸே ஸத்³பி:⁴ ।
அத இத³மர்ஹஸி ப⁴க³வந் ஸ்தா²கோ³ க்ரு’பணாத்³வச: ஶ்ரோதும் ॥ 3॥
ஶரணமஸி ஸம்ஶ்ரயோ ஹ்யஸி க³திரஸி நாதோ²ऽஸிஸர்வபூ⁴தாநாம் ।
பூ⁴தேஶ தேந தே மயி விஜ்ஞாயாதிக்ஷமா கார்யா ॥ 4॥
யேநாஷ்டதா⁴ விப⁴ஜ்ய ப்ரஜாஸு ஹிதஹேதுநா தநுர்த⁴த்தா ।
கஸ்தாத்³ரு’ஶம் ந யாயாத்த்வாமிஹ கருணாகரம் ஶரணம் ॥ 5॥
ப்ரணதஜநரக்ஷணேந க்ஷணமேகம் காலகால வாமேந ।
த்ரிநயந ஸமக்³ரத³ர்ஶிந் தா³ஸஜநம் சக்ஷுஷா பஶ்ய ॥ 6॥
பாதாலம் தி³வமத² வா க³ச்சா²மி பலாய்ய யதி³ தி³க³ந்தம் வா ।
தத்ராபி த்ராதா மே ம்ரு’த்யோர்நாந்யஸ்த்வயைவ விநா ॥ 7॥
காலவ்யாதோ⁴ தா⁴வதி ப⁴க³வந்நாஸந்நமேவ ஹந்தும் மாம் ।
க்ரந்தா³மி த்வாமீஶம் பாஶச்சே²தா³ய தேநார்த:॥ 8॥
ஆஸந்நமரணமஶரணமுந்மார்க³ப்⁴ரமணகி²ந்நமவஸந்நம் ।
த்ராயஸ்வ ஶிவ ஸமாஶ்ரிதமந்த⁴மத⁴ஸ்தாத்பதிதம் மாம் ॥ 9॥
பரிலுலிதகமலத³லக³தஜலலவசலமேததா³யுரபயாதி ।
த்வத்³ப⁴க்திஶ்ச ந ஸுலபா⁴ புநரிதி மத்வா ப்ரஸீத³ விபோ⁴ ॥ 10॥
ப்ராணைர்வியோஜ்ய ஜந்தும் த்யஜதி ரிபுர்ஜக³தி பாபஶீலோऽபி ।
ம்ரு’தமபி ந விமுஞ்சதி யஸ்த்ராயஸ்வ ததோऽரிஷட்³வர்கா³த் ॥ 11॥
கா³யந்தம் ச ருத³ந்தம் ஶாந்தம் க்ரு’பணம் ஹஸந்தம் ச ।

ஶ்ரீமலயராஜஸ்துதி:

ரக்ஷ விபோ⁴ மாமார்தம் க்³ரு’ஹீதமாஶாபிஶாசிகயா ॥ 12॥
ப⁴வமருமார்க³ப்⁴ரமணஶ்ராந்தஸ்ய ஶிவ ப்ரஸீத³ தீ³நஸ்ய ।
த்வயி(த்வந்)மாநஸே ப்ரஸந்நே ஶாம்யதி தீவ்ரா ஹி மே த்ரு’ஷ்ணா ॥ 13॥
யஸ்மிந்நிபதிதமேவ க்³ரஸதே ராகோ³ரகோ³ மஹாபோ⁴க:³ ।
தே³ஹி விபோ⁴ ப⁴வகூபே த்ரியம்ப³காலம்ப³நம் பதத:॥ 14॥
யேநைகமேவ ஸர்வம் த்³வைதேந த்வாம் மஹேஶ பஶ்யாமி ।
ஸத்³த்³ரு’ஷ்டிப்ரதிப³ந்த⁴ம் சி²ந்தி⁴ மமாஜ்ஞாநதிமிரம் தத் ॥ 15॥
ப⁴க³வந்ஸ்த்ரிபு⁴வநப⁴யக்ரு’த்க்ரு’தாந்தக்ரு’ஷ்ணாஹித³ம்ஷ்ட்ரயா த³ஷ்ட: ।
த்ரு’ஷ்ணாபி⁴தா⁴நயா யஸ்த்வமேவ தந்நிர்விஷீகுருஷே ॥ 16॥
மோஹமஹாவ்யாதி⁴மிமம் தே³வ சிகித்ஸஸ்வ து³ஶ்சிகித்ஸம் மே ।
பி⁴ஷஜம் பை⁴ஷஜ்யம் ச த்வாம் ஹி மஹாந்த: ப்ரஶம்ஸந்தி ॥ 17॥
தம் தே³வநரகஹுதவஹப³ஹுலஜ்வாலாகலாபஸந்தாபம் ।
த்வத்³த்³ரு’ஷ்டிர்வ்ரு’ஷ்டிரிவ ப்ரஶமயது ஶிவ ப்ரஸீத³ விபோ⁴ ॥ 18॥
தே³வ மஹாகாருணிக ப்ரஸீத³ கருணார்த்³ரயா த்³ரு’ஶா பஶ்ய ।
ஶாம்யதி யயா மநோ மே து:³ஸஹது:³கா²நலஜ்வலிதம் ॥ 19॥
ஶிவ ஶிவ ப⁴க³வந் ப⁴க³வந் அந்த⁴மநாத²ம் ச ரக்ஷ ரக்ஷ விபோ⁴ ।
தவ பாத³பீட²லக்³நம் ஹரதி ஹடா²தே³வ ம்ரு’த்யுர்மாம் ॥ 20॥
அதிக்ரு’பணமார்தமஶரணமாக்ரந்த³ந்தம் வஶீக்ரு’தம் பாஶை: ।
ஆக்ராந்தமந்தகப⁴டைர்மாம் ஶிவ ஶரணாக³தம் ரக்ஷ ॥ 21॥
ஶரணாக³தாநஶரணாந் மரணப⁴யாபி⁴த்³ருதாந் த்³ருதம் த³யயா ।
ரக்ஷாம்யஹமிதி மய்யபி குரு ப்ரதிஜ்ஞாம் விபோ⁴ ஸப²லாம் ॥ 22॥
பரமாத்மந் பரமேஶ்வர வேத்த² மமாந்தஸ்ஸ்த²மேவ தே³வ த்வம் ।
யதி³ தவ சரணாம்பு³ஜயோ:ஸ்வப்நேऽப்யஹமந்யதா²சேதா:॥ 23॥
ஸர்வேஶ ஸர்வஶக்தே ஸர்வக³ஸர்வஜ்ஞ ஶர்வ ஸர்வாத்மந் ।
த்யக்தஸ்ய தே³வ ப⁴வதா ப⁴விதா நாந்யோ மம த்ராதா ॥ 24॥
கமபரமது⁴நா யாசே கஞ்ச க்ரந்தா³மி மந்த³புண்யோऽஹம் ।
கமஶரண: ஶரணம் வா வ்ரஜாமி தே³வ த்வயா த்யக்த:॥ 25॥

ஶ்ரீமலயராஜஸ்துதி:

தீ³நேஷு த³யா கார்யேத்யார்யேஷு க்ரு’தா த்வயைவ மர்யாதா³ ।
ஆர்ய த்வம் த்வய்யேவ ஹி தை³ந்யம் மய்யேவ ஹி பர்யாப்தம் ॥ 26॥
கிம் த்யஜஸி மாமநாத²ம் நாத² கத²ம் தே த³யா ந மயி தீ³நே ।
பாபிநமபி ஶரணாக³தமஶரணமுஜ்ஜ²ந்தி ந மஹாந்த:॥ 27॥
த்ராதரி ஸர்வக³தே த்வயி ஶிவநாமநி நாம பரமகாருணிகே ।
தே³வ தி³ஶ: கத²மேதா:ஸஞ்ஜாதாஸ்த்ராணஶூந்யா மே ॥ 28॥
உப⁴யமஸம்பா⁴வ்யமித³ம் ஸுக²மிஹ து:³க²ம் த்வதா³ஶ்ரிதேऽந்யத்ர ।
க: ஶ்ரத்³த³தா⁴தி துஹிநம் த³ஹநே தா³ஹம் ச ஶீதாம்ஶௌ ॥ 29॥
க்ரந்த³ந்தமேவ தே³வ த்வமபி யதீ³ஶாந ஸம்ஶ்ரிதம் த்யஜஸி ।
தத³ஶரணம் ஶரணாக³தவத்ஸலதாம் ஹந்த நிஹந்த்யேவ ॥ 30॥
அப்⁴யர்தி²த: ப்ரஸீத³ஸி ப⁴க³வந்நித்யபி மமைஷ குவிகல்ப: ।
ஜக³த³ர்த²மர்தி²தஸ்த்வம் குர்வந் ப³ஹுதா⁴ தநும் கேந ॥ 31॥
ஸுசிரம் மயா ந ஸேவிதமிதி ஶிவ ந த்ராயஸே ந தத்³க⁴டதே ।
கிம் ஸத்³ய ஏவ பீதம் நாம்ரு’தமஜராமரம் குருதே ॥ 32॥
பரிதுஷ்டே கில ப⁴க³வந் ஸ்வாத்மநி துஷ்டிம் த³தா³ஸி லோகாநாம் ।
துஷ்டேऽபி த்வயி து:³க²ம் ந ஶ்ருதபூர்வம் கதா³சித³பி ॥ 33॥
த்வயி நிகி²லது:³க²ஹந்தரி ஹ்ரு’த³யக³தே து:³கி²தும் ந யுக்தம் மே ।
உதி³தே ப⁴க³வதி பா⁴ஸ்வதி திமிரமநஷ்டம் க்வ வாத்³ரு’ஷ்டம் ॥ 34॥
க்ஷணமபி யத்ர மஹாந்தோ வஸந்தி தத்ராபதோ³ விநிக்⁴நந்தி ।
வஸஸி ஸதா³ மம ஹ்ரு’த³யே து:³கி²த்வம் கிமித³மாஶ்சர்யம் ॥ 35॥
தா³ரயதி தா³ருணமித³ம் து:³க²ம் த³ஹதீவ மே ஹ்ரு’த³யம் ।
விப²லீப⁴வதி ப³ஹுப²லோ யத்³யத்ஸங்கல்பகல்பதரு:॥ 36॥
யஸ்யேச்ச²யைவ க³ச்ச²தி ஜக³த³கி²லம் ஸம்ப⁴வம் ச நாஶம் ச ।
தத்ர த்வய்யபி ஶம்போ⁴ ஸதி து:³க²ம் ஹா ஹதோऽஸ்மி தத:॥ 37॥
தவ சரணஶரணக³மநாந்நோ ப⁴க்³நா நாபத:³ஸபதி³ யச்ச ।
ஆத்மா தேந மமாயம் ப⁴க³வந்நிந்த்³யஸ்த்வவந்த்³யஶ்ச ॥ 38॥
சிந்தாமணிமபி லப்³த்⁴வா கஷ்டமப⁴வ்யோ த³ரித்³ர ஏவாஸ்மி ।
ஶிவமபி ஶரணம் க³த்வா மரணப⁴யாத்³யந்ந முக்தோऽஸ்மி ॥ 39॥

ஶ்ரீமலயராஜஸ்துதி:

த்ரிபு⁴வநமப்யுத்³த⁴ர்தும் த்வத்³ப⁴க்தா: ஶக்ததாம் க³தா:ஸர்வே ।
அஹமிஹ புநரவஸந்ந: பாபீ ஸ்வயமேவ ஸம்ஸாரே ॥ 40॥
வ்யக்³ர:ஸமக்³ரஶக்தே தா³ஸஜநாநுக்³ரஹ: க்வாஸௌ ।
ப⁴வதோ யதோ ந மாம் ப்ரதி ஸம்ப்ரதி கருணாயதே சேத:॥ 41॥
ஶ்வேதஹிதாய க்ரு’தாந்தம் க்ரு’தவாநஸி ப⁴ஸ்மஸாத்³யயா ஸஹஸா ।
ஸா தவ ப⁴க³வந் கருணா நிஷ்கருணா மயி கத²ம் ஜாதா ॥ 42॥
பாபா: பாபக்⁴நாநாம் க்ரு’பணா: கருணார்த்³ரசேதஸாம் ஸததம் ।
தருணா: கருணாக்ஷேத்ரம் ப⁴வாத்³ரு’ஶாம் மாத்³ரு’ஶா ஏவ ॥ 43॥
தீ³நம் த³யார்த்³ரஹ்ரு’த³யாஸ்த்ராயந்தே ப⁴வாத்³ரு’ஶா உபேத்ய விபோ⁴ ।
த்வம் து மயி யாசமாநே ந த்ராதா சித்ரமேதத³ஹோ ॥ 44॥
நைஷா க்ரு’பா க்ரு’பாவந் பரமேஶ விஶேஷவ்ரு’த்திநா(தா)யேயம் ।
தீ³நேஷு த³யாவந்த:ஸந்த:ஸாம்யேந வர்தந்தே ॥ 45॥
தவ தா³ஸபா⁴வமபுநர்தா³ஸ்யாயைவம் வத³ந்தி யதி³ஸந்த: ।
லோப⁴ஹதகஸ்ய தா³ஸ்யம் ததி³ஹ மமாத்³யாபி நாத² கத²ம் ॥ 46॥
அத்³ய ஶ்வோ வா மரணம் த்ராணம் த்வத்தோ ந மேऽஸ்தி க³திரந்யா ।
ப்⁴ராம்யதி தாம்யதி த்ருட்யதி முஹ்யதி ஶுஷ்யதி ச மம சேத:॥ 47॥
த⁴ரணிதலேந கலேவரமேதந்மே காஷ்ட²வத்³யாவத் ।
தாவத்ப்ரஸீத³ஸீத³தி ந ஹி தே ஶரணாக³தோ ஜக³தி ॥ 48॥
ஆவிஶதி விவஶமேதச்சேதோ யாவந்ந மோஹபாதாலம் ।
தாவத்ப்ரஸீத³ஸீத³தி ந ஹி தே ஶரணாக³தோ ஜக³தி ॥ 49॥
த⁴நிநோ த⁴நேந த⁴ந்யா: ஸேவந்தே த்வாம் கு³ணைஶ்ச கு³ணிநோऽபி ।
ஏதத்து ப⁴க்திமாத்ரம் ஸர்வஸ்வம் மே க்³ரு’ஹாண விபோ⁴ ॥ 50॥
பாபாத்மகோऽயமிதி மயி விஜுகு³ப்ஸாம் மா க்ரு’தா² ஜக³ந்நாத² ।
ஜக³தி ந தத³ஸ்தி பாபம் ஹரதி ந யத்தேऽங்க்⁴ரிஸம்ஸ்மரணம் ॥ 51॥
ஹுதவஹநிசயோ ஹிமதாம் துஹிநம் த³ஹநத்வமேது கதா³சித³பி । (ச கதா³சித் ।)
ந து தவ சரணஸ்மரணம் மோக⁴மமோக⁴ஸ்ம்ரு’தேர்ப⁴வதி ॥ 52॥
தி³வமதி⁴ரோஹது த⁴ரணீ தாராநிகரோऽபி லுட²து பூ⁴மிதலே ।

ந து தவ சரணஸ்மரணம் மோக⁴மமோக⁴ஸ்ம்ரு’தேர்ப⁴வதி ॥ 53॥
முக²கமலமபி⁴முக²ம் குரு தே³ஹி வசோ ஜலத³நாத³க⁴நகோ⁴ஷம் ।
யத்து ஸதா³ப⁴யதா³நம் பீ⁴தேவோச்சை:ஸமுச்சரஸி ॥ 54॥
விஜ்ஞாபயாமி கிம் வா நாத² ப³ஹு த்வாம் க்ரு’தாந்தப⁴யபீ⁴த: ।
நாஜ்ஞாநம் தே கிஞ்சித் மத்³ப⁴க்தேராத்மஶக்தேஶ்ச ॥ 55॥
இதி தருணகருணமுச்சை: க்ரு’பணஸ்யாக்ரந்தி³தம் மமாகர்ண்ய ।
நாத² ததா²குரு க்ரு’பயா க்ரு’பணேஷு யதோ²சிதம் த்வத்த:॥ 56॥
ஜக³தி தவ ஶக்திரதுலா ஸகலஜக³த்³க⁴ஸ்மரா ரயாத்ஸபதி³ ।
காமோऽபி லீலயைவம் நயநாநலஶலப⁴தாம் யாத:॥ 57॥
குலிஶம் குஸுமதி த³ஹநஸ்துஹிநதி வாராம் நிதி: ⁴ ஸ்த²லதி ।
ஶத்ருர்மித்ரதி விஷமப்யம்ரு’ததி ஶிவ ஶிவேதி ப்ரலபதோ ப⁴க்த்யா ॥ 58॥
ஆர்தமநாத²மஶரணம் து³ஸ்தரப⁴வப⁴ங்க³ஸாக³ரே மக்³நம் ।
உத்³த⁴ர ரக்ஷ விலோகய பரிபாலய மாம் ஜக³ந்நாத²॥ 59॥
யதி³த³மநுசிதம் த³யாலோ நாத² மயாக்ரந்தி³தம் க்ரு’தாந்தப⁴யாத் ।
ஏதத் க்ஷமஸ்வ ப⁴க³வந்நார்ததயா கிமபி ந க்ரியதே ॥ 60॥
ஸ்வல்பாபோ⁴கா³ போ⁴கா³ ப⁴ங்கீ³ ப்ரியஸங்க³மோ க³லத்யாயு: ।
சலமகி²லமித்யவேக்ஷ்ய வ்ரஜதி ஜந: ஶங்கரம் ஶரணம் ॥ 61॥
ஆர்தேந மலயநாம்நா விஜ்ஞப்தஸ்த்வம் மயா ஜக³ந்நாத² ।
ஶர்வ:ஸர்வார்திஹரஸ்தேந ஸ்யாத்ஸர்வலோகாநாம் ॥ 62॥
ஶஶப்⁴ரு’தி³வ ஶீதலத்வே ஶிவ தே³வ ஶிவஸ்வபா⁴வ ஏவ த்வம் ।
அப்⁴யர்த்²யதாம் ப்ரயாத: கஷ்டம் மந்மந்த³புண்யதயா ॥ 63॥
யா குபிதக்ரு’தாந்தமுக²த்ரஸ்தாநாம் ஜக³தி ப⁴வதி க³திரேகா ।
தாம் ப⁴க்தவத்ஸல விபோ⁴ நமாமி ஶம்போ⁴ ப⁴வத்³ப⁴க்திம் ॥ 64॥
த்வந்நாம யதா²ஸுலப⁴ம் ப⁴க³வந் பூ⁴தேஶ மாத்³ரு’ஶஸ்யாபி ।
மச்சேத: ப்ரார்த²யதே த்வாமேதாம் து³ர்லபா⁴ம் ப⁴க்திம் ॥ 65॥
வித்³யா யௌவநமாயு: ப்ரியஸ்ய ஸங்கோ³ விபூ⁴திராரோக்³யம் ।
யுக³பத³பி ஸுலப⁴மேதந்ந புநருதா³ரா ப⁴வத்³ப⁴க்தி:॥ 66॥

தேந த்வாமேவ விபோ⁴ யாசே தாம் து³ர்லபா⁴ம் ப⁴வத்³ப⁴க்திம் ।
விப²லா தா³தரி ந த்வயி வாஞ்சா² வல்லீவ கல்பதரௌ ॥ 67॥
ஜாதஸ்ய தி³வ்யப⁴வநே திர்யக்³யோநௌ மநுஷ்யயோநௌ வா ।
ஸா மே ஸதை³வ பூ⁴யாத்த்வயி ப⁴க்திரசஞ்சலா ப⁴க³வந் ॥ 68॥
பட்³வர்க³விபிநக்ரு’ந்தநஸந்நிஶிதகுடா²ரதா⁴ரயா ஸததம் ।
ஸா மே ஸதை³வ பூ⁴யாத்த்வயி ப⁴க்திரசஞ்சலா ப⁴க³வந் ॥ 69॥
யா பரமஜ்ஞாநாங்குரஸம்பத்³த⁴நவிமலப³ஹுலஜலதா⁴ரா ।
ஸா மே ஸதை³வ பூ⁴யாத்த்வயி ப⁴க்திரசஞ்சலா ப⁴க³வந் ॥ 70॥
ஶைவஜநநயநமணிநிஷ்யந்த³நசந்த்³ரதா⁴ரா யா ।
ஸா மே ஸதை³வ பூ⁴யாத் த்வயி ப⁴க்திரசஞ்சலா ப⁴க³வந் ॥ 71॥
இதி ரசயதி ஸ்ம ப⁴க³வத இந்து³கலாஶேக²ரஸ்ய மலயாக்²ய: ।
ப⁴க்த்யா ப⁴க்திஸ்தோத்ரம் ப⁴வே ப⁴வே ப⁴க்திரேவாஸ்து ॥ 72॥
॥ இதி ஶ்ரீமலயராஜஸ்துதி:ஸம்பூர்ணா ॥

